
CHARAKTERISTIK DER PERSONEN

MosIMANN. Biederer Arbeiter, bildet sich ein, ein gu-
ter Familienvater zu sein, hat es aber etwas hoch im
Kopf.

SEINE FrAU. Passive Natur. Der Wille des Mannes ist ihr
Befehl. Etwas verhdrmt.

GEeorG. Etwa 17 Jahre alt. Jugend von heute. Kein
schlechter Kern, aber gegen Verfithrungen schwach.

Lorti. 16jahrig. Ende der Schulzeit. Gewissenhaft und
doch schon leicht vom heutigen jugendlichen «Be-
trieb» angekriankelt. Empfindsame Natur, Wirme
suchend und nicht findend.

Jounny. Etwa 22jahrig. Ein Taugenichts, arbeitsscheu,
iible Figur.

Frau FeHr. Junge Lehrersfrau, gewissenhaft, altruisti-
sche Gesinnung.

TscuAcHTLI. Vor allem Geschiftemacher.

ERSTER AKT

Biihnenbild: Wohnstube einer Arbeiterfamilie. Tiiren
beidseitig, eine weitere Tiir im Hintergrund. Unbedingt
erforderliche Moblierung: ein Divan im Hintergrund
links, irgendwo ein Plattenspieler mit Lautsprecher.
Ubrige Moblierung bescheiden, nach Gutfinden der
Regie.

1. Auftritt
Georg, Johnny, spiiter Lotti

Vor Aktbeginn hort man, bei geschlossenem Vorhang,
eine Jazzplatte laut laufen. Bei Aufgehen des Vorhangs
liegt Georg auf dem Divan nachlissig hingeliimmelt,
hort der Musik zu, raucht eine Zigarette und streift die
Asche gelegentlich am Fufboden ab. Wie die Platte ab-
gelaufen ist, wartet er einen Augenblick, steht dann
verdrossen, faul, widerwillig auf, legt die Platte weg
und sucht eine andere aus. In diesem Augenblick Johnny
von rechits.

Jounny. Hellow, Tschortsch!

GEORG (ohne sich umzusehen). Hellow, Johnny.
JounNY. Was machsch, Tschortsch?

GEORG. Niit.

JouNNY. Ich mein, was d trybsch.

GEORG. Au niit.

JouNnNY. Das weif3 ich eigetli scho lang. Was spielsch du
da mit dim Symphonieorcheschter?

GeEeoRG. Eifach oppis. Ich weifl au niid. Hock neimen ab.

JOHNNY (setzt sich irgendwohin). Du, Tschortsch . . .
GEORG (immer beim Aussuchen einer Platte). Hi?
JounNy. Hisch niit zum s Muul spilele dermit?
GEORG. Der Altischt bschliiiiBt alles y.

Jounny. Trout er der niid?

GeorG. Er trinkt’s lieber sdlber. Und me miies spare.
Jonnny. Fiir de Schlitte?

GEORG. Dink.

JounNy. So, jetz laB aber Oppis Rassigs laufe uf diner
Musig!

GEORG. Dinn werdeds iiberune verruckt.
JounNy. Warum?

GEORG. Zviel Lirme. Zviel Krach. Die mdged niit ver-
lyde.
Jounny. Wer wohnt eigetli iiberune?

GEeoRG. E Lehrersfamilie. Na ganz jung, aber ebe: scho
uf der andere Syte.

JounNYy. Nu, das wird die wohl niid store.

GEORG. Sie sind altmodisch; da chasch niit mache.
Weisch: solid bis det use. Er isch en Spinnbrueder,
hinder em Mond deheim, gige Tschdfl ygstellt. Und
mit der Frau isch au niid viel meh los.

JounNYy., Muesch die Liit halt emal ufklare.

GEORG. Da chasch didnn, bi dene geischtige Dinosau-
rier! Underbeliechtet! De Lehrer kdnnt niid emal der
Underschied zwiischeme Chrysler und eme Cadillac,

und na weniger zwiischet eme Calypso und eme Dixie-
ldnd. Und derigi Eichle laht me Schuelunderricht er-
teile.

Jounny. Da bruucht me sich au niid z verwundere,
wénn die hiitig Juged immer meh verblodet. — Wo isch
der Altischt?

GEoORG. I der Bude.

JounNy. Und die Altischt?

GEORG. I der Fabrik.

JouNNY. Was macheds dédnn mit dim Briietschli?

GEORG. Das tiilends iiberune hiiete. Es isch glaubi
niid ridcht zwag.

JounNY. Was fehlt em?

GEeorG. Winn ich das wiisse miieft! Isch mir doch alles
glych. Die soled sdlber zuen em luege. Sind ja schlieBli
au fiir Oppis da.

JouNNY. Wie cha men aber au nach so langer Zyt namal
en Gof uf d Wilt stelle!

GEORG (abschiitzig). Ach, die verstond’s niid besser.

Lotti (mit Schulmappe von rechts). Tschau mitenand.
(stellt die Mappe weg)

Jounny. Jd, gahsch du immer na i d Schuel, Lotti?
Lortr. Na bis im Friiehlig.
JounNy. Und dann?

Lottr. WeiBl ich au niid. Nimmt ja niemer wunder. Und
bis dinn hdammer ja es Auto.

GEORG. Muesch aber pressiere mit choche, bevor d Mue-
ter chunnt.



Lott1. Ich mach &ppis Chalts.

JounNy. Die Altischte werded Freud ha.

GEORG. Die froged is au niid, ob mir Freud hebed.
JounnNy. Ja git’s ddnn eigetli nie 6ppis Warms?
GEORG. Doch, am Sunntig.

JounNy. Warum grad am Sunntig?

GEeorG. Diann mues niemer i d Fabrik.

JOHNNY (zu Georg). So, hisch die richtig Platte bald us-
glase?

GEORG (legt eine Jazzplatte auf, lifst sie laufen). Isch die
réicht?

JounNY. Me chan dmel tanze derzue. (Lotti auffordernd)
Chumm, Lotti.

Lotti. Kei Zyt; mues go s Znacht zwidgmache.

JounNy. Das lauft der niid drus. Chum jetz; Oppis
Rassigs.

Lorti. Ich mag niid.

Jounny. Spiel dich doch niid als Prinzissin uf! Die soled
warte, bis dd Serwila lind isch!

Lorttri. Ich mag aber niid mit dir tanze!

JounNy. Warum?

LottI. Du findsch gnueg ander, wo zu dir passed.
GEORG. Lotti, tuen is jetzt niid s Spiel verderbe!

Lortr (widerstrebend). Ja nu; viel isch ja nlimme z ver-
derbe! (tanzt mit Johnny einen moglichst verriickten

Tanz)

GEORG (schaut ihnen erst gelangweilt zu, beginnt dann
selber allein mitzutanzen. Das Ganze macht ziemlich
Larm).

Lottt (I6st sich nach einer Weile von Johnny). Ich mag
niimme!

JounNNy. Hisch de Moralisch, Baby?
Lortt1 (stellt die Platte ab).

JounNy. Grad jetz, wo’s am verriicktischte gsi wér!

Lott. Ich ha na anders z tue. (ab durch die Mitteltiir)

2. Auftritt
Georg, Johnny, dann Frau Fehr

JoHNNY (zu Georg). Was soll’s na z tue ha, meint’s?
GEoORG. Ebe, d Chocherei.

Jounny. Das iiberlies ich ddann scho der Mueter.
GEORG. Enere Mueter, winn sie niid deheim isch!
JounNy. Hisch mer e Zigarette, Tschortsch?

GEORG (hat sich wieder auf den Divan hingeliimmelt,
wirft ihm von dort aus ein Pickchen zu). Das sind die
letschte.

JouNnNy. Isch fertig mit em Kredit?
GEORG. Sig em Altischte, er soll mer meh Sackgild gih.
Jounny. Wieviel chunnsch iiber?

GEORG. Chasch usrdchne, wie wyt 150 Stei im Monet
langed.

JounnNy. Da chasch scho keini grofie Spriing mache.



GEORG. Und soviel git er mer au nu, dermit er mich los
isch.

JoHNNY. Gahsch so viel go chlone zuen em?

GEORG. Er hit kei Zyt. Niid bloB fiir mich. Uberhaupt
. . . fiir niit meh.

JOHUNNY (steckt sich eine Zigarette an). Mit dir wett ich
niid tuusche. Du hisch zwenig Gild . . . du wirsch
zletscht na en SpieBbiirger.

GEORG. Wieviel hidsch diann du?

JounnNy. Soviel ich will. De Pulver lyt ja schlieli uf der
Straf. — J4, und du gahsch dim Alte immer go Gild
battle?

GEORG. Fiir das hit er’s diank, oder?

JounNY. Wiann er’s aber fiir Oppis anders zdmechratzet!
Winn chomed ihr eigetli jetz dinn eues Auto iiber?

GEORG. Ich han Oppis ghort liilite, mit em hiitige Zahl-
tag sotti’s lange.

JounNNY. So en Chrampf fiir en motorisierte Ochsner-
chiibel!

FrAU FEHR (von rechts). Los emal, Schorsch, chonnted
er niid echli lysliger mache? Mues jetz unbedingt
tanzet sy i der Stube?

GEORG. Mir mached ja gar kein Léarme.

Frau FEHR. Vorig isch die halb Decki obenabecho. Eui
Stube isch doch kein Tanzsaal.

GEORG. Ja chomed Sie jetz au na cho hueschte!

Frau FeHR. Und dédnn dini Jammerplatte! Wamme’s
zweimal ghort hédt, mues men immer Angscht ha,
me chom e Ghirnerweichig iiber.

JouNNY. Bis jetz himmer na keini iibercho.

Frau Fegr. Sie hand’s bloB nanig gmerkt. (zu Georg)
Schorsch, jedefalls wir’s mer racht, du wiirdisch echli
Riicksicht nih uf dis Briiederli. Und wénn scho niid
uf de Gottfriedli, dinn doch wenigschtens uf eus.

GEORG. Was chan ich derfiir, daB Sie niit vo Musig ver-
stond? Ich cha mich dmel niid ybalsamiere lah.

FraU FEHR. Aber Oppis schaffe chonntsch!

GEORG. Das alti Lied. Sie verzelled immer s Glyche.
Frau FeHr. Vilicht han ich Oppis gfunde fiir dich.
Georg. Es wir de diimmscht Momént.

Frau FEHR. Warum?

GEORG. Wil’'s mer niid drum isch.

FrAau FEaR. Winn me warte wetti, bis es dir ums Schaf-
fen isch, chonnt men alt werde. Aber jetz biiiitet sich
emal e Gligeheit. BloB dd da (deutet mit dem Kopf
auf Johnny), mues di unbedingt derby sy?

JounNNYy. «Dd da» truckt sich scho, wénn’s gwiinscht
wird. (ab durch die Mitteltiir)

3. Aujtritt
Georg, Frau Fehr, dann Lotti

Frau Fegr. Los emal, Schorsch, chonntsch dich niid
emal echli ufraffe?

GEORG (immer noch vom Divan her). Ach, tliends mer
doch niid immer Moral predige! Ihri Spriich kidnn ich
efangs uswindig.

FrAu Fenr. Dinksch dénn nie a dy Zuekunft?

GeoORG. Hit doch gar kein Spitz meh, iiber de morn-
drig Tag us z dinke.

FrAU FEHR. Du redsch wien en Hundertjihrige.
GEORG. Ach, es isch mer eifach alles schnorz!

FrAU FEHR. Und so Oppis isch nanig emal ganz siebe-
zahni!

GEORG (steht vom Divan auf, erregt). Es seig mer efings
alles schnorz, han ich gseit! Meh bruuch ich niid z
verzelle. Warum gond Sie niid a die richtig Adrisse,
Frau Fehr? Warum wind Sie immer mich verantwort-
li mache fiir en Zuestand, won ander Liit gschaffe
hénd?

Frau FeHR. Und da mues me sich eifach dry ergih? Me
laht sich doch niid diwig la gheie!

GeorG. Won ich zur Schuel uscho bi, hind die Alte
zersch emal e paar Monet lang gwerweiset, was ich
werde sOll. Aber es isch ne niit zSinn cho. Sie hindja
au gar kei Zyt gha. Sie hdnd beidi miieBe go verdiene,
dermit mer rdcht bald zunere noble Gelte chémed.
Und zletscht hinds mich in e Buechbinderlehr ta,
ohni lang z froge, ob ich yverstande seig, nu wil ne
das zuefillig irgend Opper ufgschwitzt hit.

Frau FeHR. Und nach eme Vierteljahr bisch scho drus-
gloffe us der Lehr. :

GEORG. Wer wird hiit na Buechbinder!

Frau Fenr. Nachher bisch i d Lehr cho zumene Schry-
ner und au det drusgloffe.

GEORG. Zumene Sargschryner! Grad wie winn ich fiir
so Oppis guet gnueg wir! Sie wiirded’s au i keim Bruef
ushalte, wo Thne niid Iyt.

Frau FEHR. Was lyt der dinn?
GEORG. Ich weif8 au niid. Es stinkt mer eifach alles.

FrAU FEHR. Du muesch doch wiisse, a was d chonntisch
Freud ha. Als chlyne Bueb hisch doch immer welle
Mechaniker werde.

GEORG. Sib wir na Oppis. Aber mit den Alte cha me ja
niid verniinftig rede; die sind nie deheim.

Frau FeHR. Und es fallt der niid y, uf eigni Fuuscht
Oppis z underndh?

GEORG. Dinn wir’s doch au wieder niid richt. Und ich
bi mich jetz as Niittue gwohnt.

FrAU FEHR. Sit eme halbe Jahr lysch uf der fuule Huut!

GEORG. Es isch zum Ushalte. Sichs Tag s6ll me schaffe
und am siebete usrueh. Vo dem, was mit den andere
358 Tége gscheh soll, staht i der Bible niit.

FrAU Fenr. Und das isch din ganze Ehrgyz?

GEeoORG. Frau Fehr, winn ich in e Lehr gahne, so chum
ich e paar Frinkli tiber. Solang mer de Vater 150 Stei
Sackgild git, dermit er mich los wird, wir ich ja wohl
blod, winn ich fiir nes Trinkgdld gieng go chrampfe.
Es isch mer lang wohl dawig.

FrAau FeHR. DaB3 du dich niid schamsch, em Vater so
lang uf der Tésche z ligge!

GEORG (heftig). Ddnn soll er doch emal Oppis under-
nih! SchlieBli isch’s sy Sach, isch er verantwortli fiir
mich! Aber winn ich emal en Alauf nime und
meine, jetz sott Oppis gah mit mer, dinn hiand die
Alte kei Zyt. Sie milend chrampfe, dermit mer gly
es Auto hind, und fiir Oppis anders sinds blind.

Frau FeHR. Und dédnn laht men eifach alles la gheie?

GEORG. Bin ich schuld, daB sich niemer um mich
kiimmeret?

Frau FEeHR. Offebar isch’s der wohl derby, susch
wiirdsch dich sidlber emal um dich kiimmere.

GEORG. Winn Sie wiilted, wie mir alles zum Hals us-
hanget!

Frau FeHR. Die hochschti Zyt, da3 men energisch wird!
GEorG. Was gahn ich Sie iiberhaupt a?

Frau FeHR. SOl ich zueluege, wie du versimple tuesch?
GEoRrG. Die andere lueged au zue.

Frau FEHR. Schorsch, es' mues jetz eifach Oppis gah.
Mechaniker wiird der na so passe, hasch gseit. Guet.
Mir hiand grad jetz en Bekannte bin eus une, de Herr
Erni, di hiat e Fynmechanikerwerchstatt. Er seit, er
mochti dich gern emal gseh.

GEeoraG. Fiir was?

FrAU FEHR (energisch). Wann me sédlber niit undernimmt
und die eigne Liit au niit mached, miiend ebe ander
fiir 6ppis luege!

GEORG. Es gheifit Sie ja gar niemer.

Frau FeHRr. Los emal, Schorsch, gfallsch du dir eigetli

GEORG (schaut sie grofi an).

Frau FenRr. Tuet dich das Fuuldnzerldbe eigetli befriedi-
ge? Chasch der wiirkli niit Hochers vorstelle?

GEORG. Dem han ich nie nahgstudiert.

Frau FeEHR. Hiasch eigetli im Sinn, Oppis z werde oder
niid?

GEORG. Ich wett ja scho, aber . . . ah bah! . . . bis jetz
isch’s au gange eso. Bis jetz isch’s mer wohl gsi derby.

Frau FeEgr. Chumm jetz mit iiberabe!
GEORG. Und diann?

Frau Fenr. Herrgott, so en junge Méinsch, und bringt
niid meh Energie uf!

GEORG. Nu mira. Ich glaube zwar chuum, daB der Erni
uf mich gwartet hit.

Lottt (mit Tellern und Besteck durch die Mitteltiir).

GEORG (im Abgehen zu Lotti). Ich gahne schnill zur
Frau Fehr iiberabe. (mit Frau Fehr ab nach rechis.
Lotti schaut ihm verwundert nach, deckt dann den
Tisch)

4. Auftritt
Lotti, Johnny

JOHNNY (nach einer Weile durch die Mitteltiir). Isch sie

wieder uszoge?

LotTi. Wer?

Jounni. Die iiberune, wo niit vo Musig verstaht. Und
de Tschortsch laht sich’s la gfalle, daf sie en duzt?

LotTi. Die kdnnt is drum vo chly uf.

Jounny. Und die chunnt jedesmal cho hueschte, winn
ihr Grampol mached?

Lorti. An ihrer Stell wiirded mer vilicht au so reagiere.
JorNnNY. So ne blodi Guggummere!

Lotti. Uber s Blodsy gond d Meinige usenand. Und
schlieBli hiietet sie au de Gottfriedli.

JoHNNY. So0so, also dich stelleds eifach so azum Choche?
Es Schuelmeitli wie dich?

LotTi. Winn doch d Muetter mues go verdiene!

JounnNy. Langed’s em Vater niid elei?
LorTt1. Niid zumene Auto.

JonnNY. Die mached scho es Theater wig eme Auto!
Derby stond die Bldchbiichse hiiiifewys uf der StraB
ume! Me mues sich nu bediene.

Lorri. Es macht’s niid jede wie du.
Jounny. Was chan ich derfiir, daB3 d Liit dumm sind?

Lorti. Es git Dummi, wo’s vilicht na wyter bringed als
du mit dyner Gschydheit.

JounNY. Was ginds der eigetli fiirs Choche, dini Alte?
Lorti. Mues me sich fiir alles immer grad zahle lah?
Jounny. Fiir echli Sackgdld wirsch dank froh sy, oder?

Lorti. Ich chum jetz dann gly zur Schuel us und cha
dédnn silber verdiene.

JounNy. Das chasch au jetz scho, wiann d wottsch.
Lort1. Sig mer wie.

JounNY. Ich ha scho gseit: de Pulver lyt uf der Straf.
Lortr. Ich ha na kei Giéld uf der StraBl gfunde.

JounNY. Du bisch ja scho so hell, dafl du das niid wortli
uffassisch.

Lort1. Danke fiirs Komplimént.

JoHNNY. So enchlynere Néabeverdienscht ndhmisch dmel,
oder?

LorTI. ’s Gild chdnnt ich scho bruuche.

JounNY. Also, muesch nu niid so schiiiich sy.

LortTi. Aber ich wetti’s drum ehrli verdiene.
JouNNY. Seit Opper Oppis anders?
Lotri. Warum? Weisch mer Oppis?

Jounny. Ich kidnn en Photograph, di zahlt dir glatt
zwinzg Stei fiir en Ufnahm.

Lort1. Johnny, das hit der wieder emal &pper agih. Bis
jetz han ich immer gmeint, me miies em Photograph
zahle, wann men e Photi well.

Jounny. Chunnt ganz druf a.

Lott1. So eine wir wohl dumm, eim na zwinzg Franke
z schinke.

JounNy. So dumm isch er natiirli niid, daB er’s ver-
schinkt. Er hiat doch diann d Photi derfiir.

LotTi. Was niitzt em die?

JounnNy. Er cha sie verchaufe.

Lotti. Wer intressiert sich scho fiir ne Photi vo mir!
JounnNy. Stell dich niid eiféltig!

LotT1 (befremdet). Jetz sig emal: wo wottsch eigetli use?

JounNY. Winn ich dir doch sige: ich kdnn en Photo-
graph, di zahlt dir zwinzg Stei fiir jedi Ufnahm!

Lort1 (beginnt etwas zu ahnen). So so? Und was wott
er diann susch na derfiir?
JounNy. Niit, absolut niit.

Lort1. Da steckt Oppis Usuubers derhinder!

JounNy. Winn ich doch sige nei! Es gscheht der niit
derby. Es gaht alles mit rdchte Dinge zue, und s
Gschift hit e reelli Basis.

Lorti. Du bruuchsch gar niid wyter z verzelle.

Jounny. Stellsch du dich uf eimal blod, Lotti! D4 Pho-
tograph wott niit vo dir, und es gscheht der au niit.
D4 macht eifach syni paar Ufnahme, und nachher
chasch du dich wieder alegge, und . . .

Lorti. Aha, ddwig!

Jounny. He ja, und die Photi verchauft er ddnn neimen
im Usland; da weifl doch kein Minsch, daB du das
bisch.

Lott1 (haut ihm links und rechts eine Ohrfeige herunter).
Da . . . hisch my Antwort!

JoHNNY (verbliifft). Blodi Gans!
LortI (emport). Und du muetisch mer zue . . .

JounNny. Fiifzg Ufnahme, das macht tusig Stei. Ich mei-
ne, fiir tusig Stei sott me niid so gschidmig tue.

Lorti. Héasch an einer Ohrfyg na zwenig gha?
JounnNy. Tue doch niid hiitichle!

Lorri. Es isch e Gmeinheit, eim so Oppis zuezmuete!
Und du beziehsch natiirli Provision us dem drickige
Gschaft?

JounNY. En richtige Gschéftsma mues mit allem handle
chonne.

Lorti. Viel Rars han ich nie hinder dir gsuecht. Aber
daf3 der grad jede Drack richt isch, um Géld z mache
dermit . . . pfui Teufel!

JounNY. Anderi tiiend weniger dumm.
Lort1. Ich will niit meh ghore!
JonNNY. Didnn sidg wenigschtens em Tschortsch niit der-

vo!

5. Auftritt
Vorige, Georg
GEORG (von rechts). Sie isch mer wieder emal uf d Seel
kniitindlet.
Jounny. Und?

GEORG. Ich bi druf und dra, e Lehrstell azndh als Fyn-
mechaniker.

Jounny. Jetz hdsch dym Muul aber en ghorige Schupf
gih!
GEORG. Sie will’s jetz eifach durestiere mit mer.

Jounny. Und du lahsch dir vomene Underrock vor-
schrybe, was du z tue hebisch?

GEORG. Vilicht meint sie’s guet mit mer.

JounNy. Me cha sich niid gnueg in acht ndh vor Liite,
wo’s guet meined mit eim. J4, und winn tuet sich’s
entscheide?

GEORG. Morn vormittag churz vor de zwdlfe. Dinn
chunnt de zuekiinftig Lehrmeischter mit em Vater cho
rede.

Jounny. Diann hettisch allerdings dyni schone Zyte gha!
GEORG. Was seisch du derzue, Lotti?

Lortr. Es war niimme z friieh.

GEORG. Bis jetz hdsch niit derglyche ta.

Lort1. Es hetti aber au viel gniitzt!

JounNy. Didnn miieBted mer aber der Abschied na fyre
vorher.

GEeorG. Um dich ume git’s immer Oppis z fyre!

JoHNNY. Ich lad eu y zumene Spriitzfihrtli.
GEORG. Wohi?

JoHNNY. Es git vier Himmelsrichtige. Du chunnsch doch
au mit, Lotti?

LotTr (briisk). Nei!
JounNy. Du bruuchsch gar niid so stolz z tue, wil ihr

vo morn a en eigene Gopel hind! Mit eme vertlehnte
Schlitte fahrt me grad so guet.

GEORG. Wottsch eine miete?

JounNy. Frég doch niid so blsd! Wo sozsige jede feuft
Wage niid abgschlossen isch! Und wimmer’s au susch
ufbringt! Und winn s Lotti niid mitmache will, so
tryb ich didnn scho na en anderi tolli Schaben uf.

GEORG. Also e Strolchefahrt!
Lorri. Mit ere Géngschterchischte!

JOHNNY (zu Georg). Tue jetz derglyche, es wir die
erscht, wod’ mit mer gmacht hisch!

GEORG. Aber emal gheisch ine.

JouNNY. Mit em Inegheie pressiert’s mer nanig.
Tschortsch, ich glaub, du hisch Moralische. Aber
stell dich jetz niimme linger dumm. Hiit z Abig am
achti chunnsch zu mir, und dinn sueched mer en
feudale Wage fiir nes Spriitzfihrtli.

GEORG. Ich ha ja doch kei Gild meh.

Jounny. Us dyne Alte chonntsch viel meh usehole,
wénnd niid so blod wirisch. Und iiberhaupt, was de
Chlotz anbelangt, so 1aB ruehig de Johnny derfiir sor-
ge. Also chunnsch hiit z Abig, ja oder nei?

GEeoRrG. Es wir e Dummbheit.

JoHNNY. Was niitzt eim e Dummbheit, wime sie niid
begaht?

GEORG. Ich weiB niid rdcht . . . emal sott ich doch au
deheim blybe . . .

JounNy. Du bisch und blybsch der ewig Afidnger!
GEORG. Also guet, ich chume.

JounNy. Hit das viel bruucht! Dinn also am achti, bi
mir. Und du, Lotti?

Lottr. Hésch niid ghort, daB ich nei gseit ha? Es miieBt
scho viel passiere, bis ich vo dir en Yladig anihm!

Jounny. Nu, es warted ganz Hiiiife anderi druf. Tschau
mitenand!

GEORG. Tschau. (Johnny ab nach rechts)

6. Auftritt
Georg, Lotti, dann Frau Mosimann
GEORG. Hisch jetz mit aller Gwalt s Spiel verderbe
miiefe?

Lorri. Mit em Johnny mocht ich so wenig wie miigli
z tue ha. Vo was libt da eigetli?

GEORG. Ich han en na nie gfroget.

Lortr. Er schaffet niit, chunnt immer flott derher, git
hoch a, hidt en Huufe Gild im Sack . . . woher hit
er didnn das?

GEORG. Ich nimen a, das isch sy Sach.
Lorri. Woher er das Gild hit, nimmt mich wunder.

GEOoRrRG. Vom Gschiftli mache.

Lotti. Ich han en Ahnig vo dene Gschiftli.
GEORG. De Johnny isch scho richt.

Lorti. Du weisch ja au niid alles.

GEORG. Es nimmt mich au niid alles wunder.
LotTti. Was hisch jetz usgrichtet iiberune?

GEoRrG. Hisch’s ja ghort vorig. Ich fang a serids werde.
Winn de Vater yverstanden isch, chan er morn z mit-
tag de Lehrvertrag underschrybe.

LotTi. Wiar niit meh z friieh.

GEORG. Es wei3 ja au niemer, was us dir wird. Du am
allerwenigschte!

FRAU MOSIMANN (von rechts, miide). Gueten Abig,
Chinde.

LotTi. Tschau, Mueti.

GrorG. Du gsehsch wieder emal miied us.
FrAU MosiMANN. Ich bis au. (setzt sich)
Lorti. Wo isch de Vater?

FrAU MosIMANN. Er macht na Uberzyt. Wie staht’s mit
em Gottfriedli?

GEeoRG. D Frau Fehr hit niit anders gseit. Sie bringt en
diann ufe, waimmer gédsse hebed.

FrRAU MoSIMANN. Vo morn a chan ich em dndli wieder
salber luege.

GEORG. Warum? Was passiert morn?
FrRAU MoSIMANN. Rated emal?

LotTtIr. Mir hiand ja scho en Ahnig.

FRAU MOSIMANN. Aber doch wott ich eu die groB Neuig-

keit silber sdge: mir hind s Gild fiir euses Auto bine-
nand!

GEORG (wurschtig). Und jetz? Was isch da derby?
FRAU MOSIMANN (enttiuscht). Was isch da derby!

GEORG. Soled mer jetz Freud ha oder was?

Frau MosiMANN. Wie chasch du nu so rede, Schorsch!
Feuf Jahr lang bin ich jetz i d Fabrik gange und ha
mich abeghundet, feuf Jahr lang hit de Vater Uber-
stunde gmacht, dermit mer zumene schdne Auto
chomed!

LorTr . . . und feuf Jahr lang himmer kei Vater und
Mueter gha!
FRAU MOSIMANN (bestiirzt). . . . Lotti . . . !

LotTi. Suur verdienet, di Schlitte!

FrRAU MOSIMANN (entgeistert, zu Georg). Schorsch . . .
was isch uf eimal i das Meitli inegfahre?

GEORG. Ich weifl niid. Es hit vorig scho so gspissig
gredt. Frog’s sdlber, vilicht wei es der meh z ver-
zelle als mir. (ab durch die Mitteltiir)

7. Auftritt
Lotti, Frau Mosimann
FRAU MOSIMANN (setzt sich zu Lotti; miitterlich besorgt).
Lotti . . . was hidsch mit dem welle adiite vorig?
Lorti. Han ich’s zwenig dutli gseit?
FrRAU MosiMANN. Es hidt mich wien en Misserstich

troffe.

Lort1 (trotzig). Isch’s niid i der Ornig, daB es dich au
trifft?

Frau MosiMANN. Kein Vater und kei Mueter meh gha
. . . das isch ddnn doch iibertribe!

LotTr. Ich bin elfjdhrig gsi . . . da bisch du i d Fabrik.
Imene Alter, won ich d Mueter am notigschte gha
hett, isch sie i der Fabrik gsi. Z Abig heicho . . . miied
. . . kei Zyt meh fiir niit . . . (heftig) ander Chind
hind Vater und Mueter gha, und jederzyt zuenene
chonne, winn Oppis . . .

FrAUu MosiManN. Chind . . . !

Lottr (gesteigert). Bus hit me de Wonigsschliissel i d
Hand truckt . . . hat is uf d StraB gschickt . . . da
lueged, wien er de Rank finded! . . . lueged, zu wem
er chond go briiele, wiann i Oppis weh tuet . . .
sueched das bitzeli Naschtwiarmi, wo jede Spatz hiit,
sueched das bitzeli Naschtwiarmi, won er sie finded

. . es git ddnn derfiir es Auto . . .

FRAU MOSIMANN (entsetzt). Nei . . . nei . . . nei!
LotTI ... oh, wien ich das Auto hasse!

FRAU MOSIMANN (erschrocken und schuldbewuf3t). Chind
. und nie i dene feuf Jahre hdsch Oppis derglyche
LA

Lorti. Hetted er doch zersch es Auto agschaffet statt
Chind! Dénn hetti niemer drunder glitte . . . dénn
hetted er chonne Kilometer schinde em Tiifel es Ohr
ab . . . und es hetti niemer miieBe Hunger ha nach
eme bitzeli . . . nach eme bitzeli (beginnt zu schluch-
zen; tonlos) . . . Liebi!

FrRAU MOSIMANN (entgeistert). . . . und vo all dem han
ich niit gwiit!

Lorttr (unter Trinen, heftig). Niit gwiiBt! . . . du liigsch!

Du hisch es miiee wiisse...du hisch es miieSe gseh

. aber das Auto hit dich verblindet . . . das ver-
dammti Auto . . . !

Frau Mosivann. Ich gibe zue . . .

Lorri. Und ddnn will niemer schuld sy, widnn de
Schorsch versimplet und verlotteret . . . winn me
driackigi Gschéft mit mir mache will . . . winn me

. . oh, wie isch mir das alles verleidet! (schluchzt still
in sich hinein)

FrRAU MOSIMANN (fdhrt Lotti zdirtlich, begiitigend iiber
das Haar). . . . Lotti . . . liebs . . . du hisch richt . . .
ich bi blind gsi . . . Lotti . . . ich mues der &ppis
sa el it os WOt ARID)

Lortr (wimmert).

FrAU MosiMANN. Du hisch niid elei drunder glitte . . .
au ich . . . du hisch’s nu niid gwiiBt . . . ich ha niit
dorfe sdge, und ich ha niid gwiiBt, daB du . . . (stohnt)

Lortr (wischt sich die Trinen weg). Es isch ja jetzverby.
FrAU MosiMANN. Nei, es wird jetz wieder guetgmacht!

Lorri. Wie winn me feuf verloreni Jahr zrugghole
chonnti!

Frau MosiMANN. Lotti . . . Du weisch niid . . . wie
mingmal ich i der Fabrik . . . wie midngmal daB es
gschroue hidt i mir inne . . . nach dir . . . wieviel
Angscht ich usgstande ha . . . wie elei au ich gsi bi

... wien ich mer es Gwiisse gmacht ha, daB du jetz elei
soviel miiesisch schaffe fiir d Familie . . .

Lorri. Schaffe! Wie winn das d Hauptsach wir! Nu
vom Eleisy redsch niid, vo dem, wo vorgaht in eim
inne, widnn me d Hind usstreckt nach ere Mueter,

won eim verlore gangen isch . . . winn me d Hind
vergibe usstreckt und sich fréget: was han ich niid
racht gmacht, wem han ich Oppis zleid ta, daB niemer
die Hiand gseh will, wo doch . . . ah bah! (vergribt
das Gesicht in die Hiinde)

FrAU MosiMANN. Das isch jetz verby, Chind. Es chunnt

jetz anders . . . ich versprich der’s . . . es wird alles
nahgholt, alles wo du entbehrt hiasch . . . und won
ich entbehrt ha . . . ich chum jetz ddnn wieder Zyt
iiber fiir dich . . . sie wird nu na dyne ghore; du

weisch doch: hiit bin ich zum letschte Mal go schaffe!

Lorti. Du hisch so méangsmal gseit gha, jetz seig’s ddnn
s letscht Mal . . . und immer wieder . . .

FrAU MosiMANN. Es sind Chrankete derzwiische cho . . .
de Gottfriedli isch worde . . . da und det hdmmer
Verwandtschaft miiefe understiitze . . . de Vater hit
als Biirg miieBe ystah . . . so vieles hit miiee zahlt
werde, wo me niid vorus gseh hit. Aber jetz, Lotti,
freu dich doch . . . morn gond de Vater und ich niid
go schaffe, morn mached mer frei . . . es isch fertig
mit der Fabrik, und vo hiit z Abig a 1db ich nu na fiir
myni Chinde.

Lorti. Isch das ganz sicher?
FrAU MosiMaNN. Das wirsch mer glaube.

LotTl (zweifelnd). O wann ich’s nu glaube chonnt, nach
so langer Zyt!

FRAU MOSIMANN. Aber du muesch mer verspriche . . .
du muesch mer versprache . . . mir niit nahztrége
. ich weiB, daB ich schuldig bi . . . und daB du

jetz dopplet so viel Liebe bruuchsch . . .

Lottr. Ich versprich der alles, wann ich nu wieder . . .
wien ander Meitli . . . e Mueter ha!

FrRAU MoOSIMANN. Du wirsch e Mueter ha!

8. Auftritt
Vorige, Frau Fehr
Frau FEHR (mit einem Kindertragkorb oder einer Kin-

dertragtasche von rechts). Psst! Still sy! De Gottfriedli
schlaft immer na.

Lorti. Chomed Sie; ich hilf ene tréage. (hilft ihr die
Tasche tragen)

FrAU MosiMANN. Ich dankene, Frau Fehr, daf3 Sie zuen
em glueget hind.

Frau FeHrR. Wer hetti’s susch solle?

FrRAU MoOSIMANN. Es hort jetz dann uf; vo morn a bin
ich wieder immer deheim.

Frau FeHR. Isch niimme viel z friieh. (wird auf die
Stimmung aufmerksam) Aha, hit’s gwitteret?

Lorrr. Ich gahn en dénk zersch is Bett go legge. (mit
Frau Fehr gemeinsam das Kind in der Tasche tra-
gend ab nach links)

9. Auftritt

Frau Mosimann, Frau Fehr, dann Mosimann

FRrRAU MOSIMANN (schaut ihnen nach).

FrAU FEHR (gleich wieder von links). De Reschte bsor-
get s Lotti.

FrAU MosIiMANN. Glaubed Sie mer, Frau Fehr, es isch
mer i der Fabrik niene wohl gsi bi dem Gedanke, daf3
em Gottfriedli ppis fehlti. Nu wil ich gwiiit ha, dal3
Sien em guet lueged, han ich . . .

FrAU FEHR. Ich weiB niid, ob ich em au so guet glueget
ha, wie’s die eige Mueter chénne hett.

FrRAU MosiManN. Namal en Vorwurf!
FrAu FEHR. En unverdienete?

FRAU MosIMANN. Ich weiB3 bald niimme, won ich mues. ..
mached Sie mer’s doch niid schwerer als ich’s scho
ha. Ich gib ja alles zue. Ich bin e schlichti Mueter
- . . (erregt) e schlichti Mueter, wil ich welle ha, daB
es d Chind emal schon hebed . . . und ich bi jetz dénn
bald am And vo myner Chraft . . . d Fabrik . . . d
Angscht um s Chind . . . d Vorwiirf . . . s eige Gwiis-
se . . . (miide) es isch liecht, z kritisiere, Frau Fehr,
wénn me niid sélber beteiliget isch . . . winn me niid
silber emal de litz Wig ygschlage hit und’s niid will
zuegih, daB me zruggchribse sott!

FrAU FEHR. Es dunkt mich . . . Sie seiged i dem einzige
Tag es schons Stuck wyter cho.

MOSIMANN (von rechts). So, jetz himmer es miichsams
Kapitel abgschlosse!

FrAU FEHR. Miichsam?

MosiMaNN. Feuf Jahr lang Uberstunde chrampfe! Feuf
Jahr lang mues d Frau mitverdiene! Isch das niit?

Frau FEHR. Wer hit sie gheiBe mitverdiene?

MosivaNN. Glaubed Sie, mir weled z&dh Jahr lang uf
es Auto warte?

Frau Fenr. Und das Auto isch so wichtig?

FrAU MosIMANN. Ich gahne nach em Znacht go luege.
(ab durch die Mitteltiir)

10. Auftritt

Mosimann, Frau Fehr

MosiMANN. Sie froged das so mit eme gspissige Under-
ton. Wichtig! S6ll ich de letscht sy i der ganze Bude,
wo na z Fuell umelauft? S6ll ich vo myne Kollege als
altmodisch aglueget werde? Ich finde dinn doch, hiit,
wo jede Lehrbueb efings mit eme eigene Auto ume-
nandfahrt, isch’s kein Luxus meh, widnn au ich en
Wage zuetuene.

Frau Fenr. Und fiir das chrampfed Sie feuf Jahr lang
und mues Ihri Frau feuf Jahr lang chrampfe?

MosiMANN. Ich will ne Oppis sdge, Frau Fehr: ich hetti
vor vier Jahre scho so en Gopel chonne ha. Uf Rate-
zahlig, wie alli myni Kollege. Aber ich bin en se-
riose Mansch. Ich will niid 6ppis schyne, won ich niid
bi.Ich will niid abzahle, bis mer s Ligge weh tuet. Und
wann ich scho es Auto will, dinn kein VW, sondern
oppis Richts, liber zéhtusig Franke.

Frau FenR. Under zéhtusig Franke git’s niit RAchts?

MosiMANN. Feuf Jahr lang himmer s Gild zdmegspart,
und jetz ischs dndli binenand; ich cha s Auto bar zah-
le und mues mich vor niemerem schime.

Frau Fesr. Sind Sie ganz sicher?
MosiMaNN. Wie meined Sie das?

Frau FeHR. Dal} Sie sich vor niemerem schime miiesed.

MosiMaNN. Hind Sie’s niid ghort? Mis Auto wird bar
zahlt!

Frau Fenr. Und uf das bilded Sie sich 6ppis y?

MosiMANN. Jawohl bild ich mer oppis druf y! Winn
me gseht, wie’s an andere Orte zuegaht: da wird zersch
so en Schlitte agschaffet uf Kredit, nachher miiend
sie und er jahrelang go chrampfe, bis er nu einiger-
mafe abzahlt isch, d Familie wird vernachlissiget,
und isch’s so wyt, so chonds grad wieder en neue
Gopel zuetue; der alt isch es Museumsstuck.

Frau FEHR. Was isch diann bi Thne anders? Au Sie hind
feuf Jahr lang krampfet derfiir, au bi Ihne hit d Frau
mitverdiene miieBe; und wie staht’s mit Ihrer Familie?

MosiMaNN. Es isch bestimmt keis Chind z churz cho.
Ich mocht nu wiisse, wele siebeziahjahrig Bueb 150
Franke Sackgild tiberchunnt wie de Schorsch, ob eusi
Chind je emal hdand Servila dsse miieBe . . .

Frau FEarR. Wiann Sie wetted, wiirded Sie mich ver-
stah. Es handlet sich niid drum, Gottlett oder Schwar-
temage, es handlet sich ums Familielédbe.

MosiMANN, Was isch a dem nuid racht?

Frau Fenr. Hiand Sie na nie iiberleit, wieviel dene
Chinde i seelischer Beziehig abgaht, solang Ihres ganzi
Dinke und Trachte emene Auto gilt?

MosIMANN. So, Frau Fehr, jetz han ich gnueg! Usgréch-
net mir mached Sie dd Vorwurf! Grad dafl mer emal
es schons Familieldbe choned ha, usgriachnet derfiir
gahn ich jahrelang go schinegle, und Sie . . .

Frau FEHR. De Zimehang zwiisched em Familieldbe
und dere Blachbiichs isch mer es Ritsel.

MosiMaNN. Sind Sie hinder em Mond deheim! Ich
chauf doch das Auto niid fiir mich! Ich chauf’s fiir
my Familie! Dermit mer es schons Familieldbe pfla-

ge chond, dermit mer jede Sunntig mitenand usfahre
chond. Das isch de Zwick vo mim Wage. Und wenn
Sie glaubed . . .

Frau FEurR. Und Sie meined, mit dem choned Sie s
Familielibe fordere? Sdged Sie dem Familielibe, winn
Sie stundelang Kolonne fahred, niid nach linggs und
niid nach réachts luege dorfed, keis Aug hind fiir d
Natur, kei Zyt fiir Frau und Chind? Wiissed Sie fiir
Thri Autoverrrucktheit wiirkli kei diimmeri Usred als
d Familie?

MosIMANN. Sie reded ja au nu eso, wil Sie silber keis
hénd.

Frau FeHR. Und Sie reded eso, wie wénn Sie jetz scho
de Gfangni von Threm Wage wired. Was seit ddnn
Ihri Familie derzue?

MosivanN. Die weil so nes Gschiank z schitze.

Frau FEHR. Die Bhauptig werded Sie zersch bewyse
miieBe. (Es klopjft)

11. Auftritt
Vorige, Tschachtli

MosiMANN. Herein!

TscHACHTLI (von rechts). Griiezi mitenand. So, Herr
Mosima, Sie sind dink in ere richtige Faschtstimmig
hiit?

MosiMANN. Es git immer Liit, won eim mit aller Gwalt
d Faschtstimmig verderbe wind. (Blick auf Frau Fehr)

